
atha utkalikä-vallaréù

çré-våndäraëya-vihäriëe namaù |

prapadya våndävana-madhyam ekaù
kroçann asäv utkalikäkulätmä |
udghäöayämi jvalataù kaöhoräà
bäñpasya mudräà hådi mudritasya ||1||

aye våndäraëya tvaritam iha te sevana-paräù
paräm äpuù ke vä na kila paramänanda-padavém |
ato nécair yäce svayam adhipayor ékñaëa-vidher
vareëyäà me cetasy upadiça diçaà hä kuru kåpäm ||2||

taväraëye devi dhruvam iha muräripor viharate
sadä preyasyeti çrutir api virauti småtir api |
iti jïätvä vånde caraëam abhivande tava kåpäà
kuruñva kñipraà me phalatu nitaräà tarña-viöapé ||3||

hådi cira-vasad-äçä-maëòalälamba-pädau
guëavati tava näthau näthituà jantur eñaù |
sapadi bhavad-anujïäà yäcate devi vånde
mayi kira karuëärdräà dåñöim atra praséda ||4||

dadhataà vapur aàçu-kandaléà
dalad-indévara-vånda-bandhuräm |
kåta-käïcana-känti-vaïcanaiù
sphuritäà cäru-maréci-saïcayaiù ||5||

nicitaà ghana-caïcalä-tater
anukülena duküla-rociñä |
måga-näbhi-rucaù sa-näbhinä
mahitäà mohana-paööa-väsasä ||6||

mädhuréà prakaöayantam ujjvaläà
çrépater api variñöha-sauñöhaväm |
indirä-madhura-goñöha-sundaré-
vånda-vismaya-kara-prabhonnatäm ||7||

itara-jana-durghaöodayasya
sthira-guëa-ratna-cayasya rohaëädrim |
akhila-guëavaté-kadamba-cetaù
pracura-camatkåti-käri-sad-guëäòhyam ||8||

nistula-vraja-kiçora-maëòalé-
mauli-maëòana-harinmaëéçvaram |
viçva-visphürita-gokulollasan-
navya-yauvata-vataàsa-mälikäm ||9||

svänta-sindhu-makarékåta-rädhaà
hån-niçäkara-kuraìgita-kåñëäm |
preyasé-parimalonmada-cittaà
preñöha-saurabha-håtendriya-vargäm ||10||



prema-mürti-vara-kärttika-devé
kérti-gäna-mukharé-kåta-vaàçam |
viçva-nandana-mukunda-samajïä-
vånda-kértana-rasajïa-rasajïäm ||11||

nayana-kamala-mädhuré-niruddha-
vraja-nava-yauvata-mauli-hån-marälam |
vrajapati-suta-citta-ména-räja-
grahaëa-paöiñöha-vilocanänta-jäläm ||12||

gopendra-mitra-tanayä-dhruva-dhairya-sindhu-
päna-kriyä-kalasa-sambhava-veëu-nädam |
vidyä-mahiñöha-mahaté-mahanéya-gäna-
saàmohitäkhila-vimohana-håt-kuraìgäm ||13||

kväpy änusaìgikatayodita-rädhikäkhyä-
vismäritäkhila-viläsa-kalä-kaläpam |
kåñëeti-varëa-yugala-çravaëänubandha-
prädurbhavaj-jaòima-òambara-saàvitäìgém ||14||

tväà ca vallava-purandarätmaja
tväà ca gokula-vareëya-nandini |
eña mürdhni racitäïjalir nayan
bhikñate kim api durbhago janaù ||15||

hanta sändra-karuëä-sudhä-jharé-
pürëa-mänasa-hradau prasédatam |
durjane'tra diçataà rate nija-
prekñaëa-pratibhuvaç chaöäm api ||16||

çyämayor nava-vayaù-suñamäbhyäà
gaurayor amala-känti-yaçobhyäm |
kväpi väm akhila-valgu-vataàsau
mädhuré hådi sadä sphuratän me ||17||

sarva-vallava-vareëya-kumärau
prärthaye bata yuväà praëipatya |
lélayä vitarataà nija-däsyaà
lélayä vitarataà nija-däsyam ||18||

praëipatya bhavantam arthaye
paçupälendra-kumära käkubhiù |
vraja-yauvata-mauli-mälikä-
karuëä-pätram imaà janaà kuru ||19||

bhavatém abhivädya cäöubhir
varam ürjeçvari varyam arthaye |
bhavadéyatayä kåpäà yathä
mayi kuryäd adhikäà bakäntakaù ||20||

diçi vidiçi vihäram äcarantaù
saha paçupäla-vareëya-nandanäbhyäm |
praëayi-jana-gaëäs tayoù kurudhvaà
mayi karuëäà bata käkum äkalayya ||21||



giri-kuïja-kuöéra-nägarau
lalite devi sadä taväçravau |
iti te kila nästi duñkaraà
kåpayäìgékuru mäm ataù svayam ||22||

bhäjanaà varam ihäsi viçäkhe
gaura-néla-vapuñoù praëayänäm |
tvaà nija-praëayinor mayi tena
präpayasva karuëärdra-kaöäkñam ||23||

subala vallava-varya-kumärayor
dayita-sakhas tvam asi vraje |
iti tayoù purato vidhuraà janaà
kñaëam amuà  kåpayädya nivedaya ||24||

çåëuta kåpayä hanta präëeçayoù praëayoddhuräù
kim api yad ayaà dénaù präëé nivedayati kñaëam |
pravaëita-manäù kià yuñmäbhiù samaà tilam apy asau
yugapad anayoù seväà premëä kadäpi vidhäsyati ||25||

kva jano'yam atéva pämaraù
kva duräpaà ratibhägbhir apy adaù |
iyam ullayaty ajarjarä gurur
uttarña-dhurä tathäpi mäm ||26||

dhvanta-brahma-maräla-küjita-bharair ürjeçvaré-nüpura-
kvänair ürjita-vaibhavas tava vibho vaàçé-prasütaù kalaù |
labdhaù çasta-samasta-näda-nagaré-sämräjya-lakñméà paräm
ärädhyaù praëayät kadä çravaëayor dvandvena mandena me ||27||

stambhaà prapaïcayati yaù çikhi-piïcha-mauli-
veëor api pravalayan svara-bhaìgam uccaiù |
nädaù kadä kñaëam aväpsyati te mahatyä
våndävaneçvari sa me çravaëätithitvam ||28||

kasya sambhavati hä tad ahar vä
yatra väà prabhu-varau kala-gétiù |
unnaman madhurimormi-samåddhä
duñkåtaà çravaëayor vidhunoti ||29||

parimala-saraëir väà gaura-néläìga-räjan-
mågamada-ghusåëänugrähiëé nägareçau |
sva-mahima-paramäëu-prävåtäçeña-gandhä
kim iha mama bhavitré ghräëa-bhåìgotsaväya ||30||

pradeçinéà mukha-kuhare vinikñipan
jano muhur vana-bhuvi phutkaroty asau |
prasédataà kñaëam adhipau prasédataà
dåçoù puraù sphuratu taòid-ghana-cchaviù ||31||

vraja-madhura-jana-vrajävataàsau
kim api yuväm abhiyäcate jano'yam |
mama nayana-camatkåtià karotu



kñaëam api päda-nakhendu-kaumudé väm ||32||

atarkita-samékñaëollasitayä mudä çliñyator
nikuïja-bhavanäìgane sphurita-gaura-néläìgayoù |
rucaù pracurayantu väà puraöa-yüthikä-maïjaré-
viräjad-ali-ramyayor mama camatkåtià cakñuñoù ||33||

säkñätkåtià bata yayor na mahattamo'pi
kartuà manasy api manäk prabhutäm upaiti |
icchann ayaà nayanayoù pathi tau bhavantau
jantur vijitya nijagära bhiyaà hriyaà ca ||34||

athavä mama kià nu düñaëaà
bata våndävana-cakravartinau |
yuvayor guëa-mädhuré navä
janam unmädayatéva kaà na vä ||35||

ahaha samayaù so'pi kñemo ghaöeta narasya kià
vraja-naöa-varau yatroddéptä kåpä-sudhayojjvalä |
kåta-parijana-çreëi-cetaç-cakora-camatkåtir
vrajati yuvayoù sä vaktrendu-dvayé nayanädhvani ||36||

priya-jana-kåta-pärñëi-gräha-caryonnatäbhiù
sugahana-ghaöanäbhir vakrimäòambareëa |
praëaya-kalaha-keli-kñvelibhir väm adhéçau
kim iha racayitavyaù karëayor vismayo me ||37||

nibhåtam apahåtäyäm etayä vaàçikäyäà
diçi diçi dåçam utkäà prerya sampåcchamänaù |
smita-çavala-mukhébhir vipralabdhaù sakhébhis
tvam aghahara kadä me tuñöim akñëor vidhatse ||38||

kñatam adhara-dalasya svasya kåtvä tvad-älé-
kåtam iti lalitayäà devi kåñëe bruväëe |
smita-çavala-dåg-antä kiïcid uttambhita-bhrür
mama mudam upadhäsyaty äsya-lakñméù kadä te ||39||

katham idam api väïchituà nikåñöaù
sphuöam ayam arhati jantur uttamärham |
guru-laghu-gaëanojjhitärta-näthau
jayatitaräm athavä kåpä-dyutir väm ||40||

våtte daiväd vraja-pati-suhån-nandiné-vipralambhe
saàrambheëollalita lalitä-çaìkayodbhränta-netraù |
tvaà çärébhiù samaya-paöubhir dräg upälabhyamänaù
kämaà dämodara mama kadä modam akñëor vidhätä ||41||

räsärambhe vilasati parityajya goñöhämbujäkñé-
våndaà våndävana-bhuvi rahaù keçavenopanéya |
tväà svädhéna-priyatama-pada-präpaëenärcitäìgéà
düre dåñövä hådi kim aciräd arpayiñyämi darpam ||42||

ramyä çoëa-dyutibhir alakair yävakenorja-devyäù
sadyas tandré-mukula-dala-sa-klänta-neträ vrajeça |



prätaç candrävalé-parijanaiù säci dåñöä vivarëair
äsya-çrés te praëayati kadä saàmadaà me mudaà ca ||43||

vyätyukñé-rabhasotsave'dhara-sudhä-päna-glahe prastute
jitvä pätum athotsukena hariëä kaëöhe dhåtäyäù puraù |
éñac-choëima-mélitäkñam anåju-bhrü-valli-helonnataà
prekñiñye tava sa-smitaà sa-ruditaà tad devi vaktraà kadä ||44||

älébhiù samam abhupetya çanakair gändharvikäyäà mudä
goñöhädhéça-kumära hanta kusuma-çreëéà harantyäà tava |
prekñiñye purataù praviçya sahasä güòha-smitäsyaà baläd
äcchindänam ihottaréyam urasas tväà bhänumatyäù kadä ||45||

udaïcati madhütsave sahacaré-kulenäkule kadä
tvam avalokyase vraja-purandarasyätmaja |
smitojjvala-mad-éçvaré-cala-dåg-aïcala-preraëän
niléna-guëa-maïjaré-vadanam atra cumban mayä ||46||

kalinda-tanayä-taöi-vana-vihärataù çräntayoù
sphuran-madhura-mädhavé-sadana-sémni viçrämyatoù |
vimucya racayiñyate sva-kaca-våndam aträmunä
janena yuvayoù kadä pada-saroja-san-märjanam ||47||

parimilad-upabarhaà pallava-çreëibhir väà
madana-samara-caryä-bhära-paryäptam atra |
mådubhir amala-puñpaiù kalpayiñyämi talpaà
bhramara-yuji nikuïje hä kadä kuïja-räjau ||48||

ali-dyutibhir ähåtair mihira-nandiné-nirjharät
puraù puraöa-jharjharé-paribhåtaiù payobhir mayä |
nija-praëayibhir janaiù saha vidhäsyate väà kadä
viläsa-çayana-sthayor iha padämbuja-kñälana ||49||

lélä-talpe kalita-vapuñor vyävahäsém analpäà
smitvä smitvä jaya-kalanayä kurvatoù kautukäya |
madhye kuïjaà kim iha yuvayoù kalpayiñyämy adhéçau
sandhärambhe laghu laghu padämbhoja-saàvähanäni ||50||

pramada-madana-yuddhärambha-sambhävukäbhyäà
pramudita-hådayäbhyäà hanta våndävaneçau |
kim aham iha yuväbhyäà päna-lélonmukhäbhyäà
cañakam upahariñye sädhu mädhvéka-pürëam ||51||

kadähaà seviñye vratati-camaré-cämara-marud-
vinodena kréòä-kusuma-çayane nyasta-vapuñau |
daronmélan-netrau çrama-jala-kaëa-klidyad-alakau
bruväëäv anyonyaà vraja-nava-yuvänäv iha yuväm ||52||

cyuta-çikhara-çikhaëòaà kiïcid-utsraàsamänäà
viluöhad-amala-puñpa-çreëim unmucya cüòäm |
danuja-damana devyäù çikñayä te kadähaà
kamala-kalita-koöià kalpayiñyämi veëém ||53||

kamala-mukhi viläsair aàsayoù sraàsitänäà



tulita-çikhi-kaläpaà kuntalänäà kaläpam |
tava kavaratayävirbhävya modät kadähaà
vikaca-vicakilänäà mälayälaìkariñye ||54||

mithaù-spardhäbaddhe balavati valaty akña-kalahe
vrajeça tväà jitvä vraja-yuvati-dhammilla-maëinä |
dågantena kñiptäù paëam iha kuraìgaà tava kadä
grahéñyämo baddhä kalayati vayaà tat-priya-gaëe ||55||

kià bhaviñyati çubhaù sa väsaro
yatra devi nayanäïcalena mäm |
garvitaà vihasituà niyokñyase
dyüta-saàsadi vijitya mädhavam ||56||

kià janasya bhavitäsya tad dinaà
yatra nätha muhur enam ädåtaù |
tvaà vrajeçvara-vayasya-nandiné-
mäna-bhaìga-vidhim arthayiñyase ||57||

tvad-ädeçaà çäré-kathitam aham äkarëya mudito
vasämi tvat-kuëòopari sakhi vilambas tava katham |
itédaà çrédäma-svasari mama sandeça-kusumaà
hareti tvaà dämodara janam amuà notsyasi kadä ||58||

çaöho'yaà nävekñya punar iha mayä mäna-dhanayä
viçantaà stré-veçaà subala-suhådaà väraya girä |
idaà te säkütaà vacanam avadhäryocchalita-dhéç
chaläöopair gopa-pravaram avarotsyämi kim aham ||59||

aghahara balévardaù preyän navas tava yo vraje
våñabha-vapuñä daityenäsau baläd abhiyujyate |
iti kila måñä-gérbhiç candrävalé-nilaya-sthitaà
vanabhuvi kadä neñyämi tväà mukunda mad-éçvarém ||60||

nigirati jagad uccaiù süci-bhedye tamisre
bhramara-ruci-nicolenäìgam ävåtya déptam |
parihåta-maëi-käïcé-nüpuräyäù kadähaà
tava navam abhisäåaà käåayiñyämi devi ||61||

äsye devyäù katham api mudä nyastam äsyät tvayeça
kñiptaà parëe praëaya-janitäd devi vämyät tvayägre |
äkütajïas tad atinibhåtaà carvitaà kharvitäìgas
tämbüléyaà rasayati janaù phulla-romä kadäyam ||62||

parasparam apaçyatoù praëaya-mäninor väà kadä
dhåtotkelikayor api svam abhirakñator ägraham |
dvayoù smitam udaïcaye nudasi kià mukundämunä
dåganta-naöanena mäm uparamety alékoktibhiù ||63||

kadäpy avasaraù sa me kim u bhaviñyati sväminau
jano'yam anurägataù påthuni yatra kuïjodare |
tvayä saha tavälike vividha-varëa-gandha-dravyaiç
ciraà viracayiñyati prakaöa-patra-vallé-çriyam ||64||



idaà sevä-bhägyaà bhavati sulabhaà yena yuvayoç
chaöäpy asya premëaù sphurati nahi suptäv api mama |
padärthe'smin yuñmad-vrajam anu niväsena janitas
tathäpy äçä-bandhaù parivåòha-varau mäà draòhayati ||65||

prapadya bhavadéyatäà kalita-nirmala-premabhir
mahadbhir api kämyate kim api yatra tärëaà januù |
kåtätra kujaner api vraja-vane sthitir me yayä
kåpäà kåpaëa-gäminéà sadasi naumi täm eva väm ||66||

mädhavyä madhuräìga känana-pada-präptädhiräjya-çriyä
våndäraëya-vikäsi-saurabha-tate täpiïcha-kalpa-druma |
nottäpaà jagad eva yasya bhajate kérti-cchaöä-cchäyayä
citrä tasya taväìghri-saànidhi-juñäà kià vä phaläptir nèëäm ||67||

tval-lélä-madhu-kulyayollasitayä kåñëämbudasyämåtaiù
çré-våndävana-kalpa-valli-paritaù saurabhya-visphärayä |
mädhuryeëa samastam eva påthunä brahmäëòam apyäyitaà
näçcaryaà bhuvi labdha-päda-rajasäà parvonnatir vérudhäm ||68||

paçupäla-vareëya-nandanau
varam etaà muhur arthaye yuväm |
bhavatu praëayo bhave bhave
bhavator eva padämbujeñu me ||69||

udgérëäbhüd utkalikä-vallarir agre
våndäöävyäà nitya-viläsa-vratayor väm |
väì-mätreëa vyäharato'py ullalam etäm
äkarëyeçau kämita-siddhià kurutaà me ||70||

candräçva-bhuvane çäke pauñe gokula-väsinä |
iyam utkalikä-pürvä vallaré nirmitä mayä ||71||

(1471 çakäbde, 1550 khåñöäbde)

ity utkalikä-vallaré samäptä ||


